
2020KO URTARRILAREN 29KO
OHIKO OSOKO BILKURA

Lazkaoko Udaletxean, bi mila eta hogeiko urtarrilaren hogeita bederatzian, iluntze-
ko sei eta erdietan, Lazkaoko Udal Osoa biltzen da, aurrez honetarako deialdia egin dela-
rik, Kepa Zubiarrain Erauskin Alkatearen lehendakaritzapean, ohiko batzarraldia egin as-
moz.

Bertaratutako zinegotziak honako hauek dira: Aitor Altuna Oiarbide, Eneritz Miran-
da Muxika, Felix Urkola Iriarte, Beni Gofii Padura, Ifiaki Estensoro Sarasola, Joxemai Or-
mazabal Sukia, Aitziber Azurmendi Imaz, Josu Sarriegi Zumarraga, Marije Insausti Onda,
Maialen Amundarain Irizar eta Ion Garmendia Iturbe.

Bere ezin etorria adierazi du Amagoia Naldaiz Mingo zinegotziak.
Idazkari lanetan Ifaki Eskisabel Zurututzak dihardu.

I.- AURREKO AKTA.- :
Alkateak bilkurari hasiera eman ondoren, bertaratutakoen onespenera aurkezten

da 20190 abenduaren 19an egindako bilkurako akta, idatzita dagoen moduan onartzen
delarik.

II.- ALKATETZAREN EBAZPENEN BERRI EMATEA.-
Ondoren Alkateak azken Osoko Bilkuratik gaur arte emandako Alkatetzaren Ebaz-
penen berri ematen du, ebazpen hauen zenbakizko laburpen baten bidez.

Osoko Bilkura jakinaren gainean gelditzen da.

II1.- BENEDITARREN FUNDAZIOAN UDAL ORDEZKARI BERRIA IZENDATZEA.-

Beneditarren Fundazioan udalak bi ordezkari dauzka izendatuta, eta horietako ba-
tek, Felix Urkola Iriarte zinegotziak, Fundazioaren bilkuretara etortzeko ezintasuna dela
eta, ordezkari aldaketa proposatzen da, Felix Urkola Iriarteren ordez Amagoia Naldaiz
Mingo izanik.

Ormazabal zinegotziak (EH Bildu) esaten du, ezezkoa emango dietela ordezkaria
ko aldatzeko izendapen proposamen honi lehen ere izendapena egiterakoan ezezkoa eman
-\ zioten arrazoi berarengatik, hau da, orduan esan zuten bezala ordezkaritzetan beraiek
VDALAY  parte hartu nahi dutelako eta aukera hori eskaintzen ez zaielako.

Gaia bozketan jartzen da, eta bozketaren emaitza aldeko 6 boto (EAJ) eta aurkako
6 boto (EH Bildu) izanik, alkatearen kalitateko botoa erabiliz Osoko Bilkurak proposamena
onartu egiten du.



IV.- EH BILDUREN MOZIOA: “LAN, PENTSIO, BIZITZA DUINA, URTARRILAREN 30 GREBA
OROKORRA.-

Mozioak honela dio:

Duela sei urte, sindikatu eta eragile sozial ugarik herritarren eskubide sozialak bil-
tzen dituen Karta osatu zuten, prozesu parte-hartzaile baten bidez. Orduz geroztik eskubi-
de horien aldeko ekimenak antolatu ditu.

Bestetik, Hego Euskal Herriko pentsiodunen mugimenduak bi urte daramatza pen-
tsio duinen alde astero mobilizatzen; bide horretan, pentsioen eremuaz gaindi, modu za-

balagoan “planto” egiteko beharra plazaratu dute, euren aldarrietatik harago joateko as-
moz.

Orain, aipatu planteamenduaren haritik, mugimendu bien arteko konfluentzia
eman da, pentsiodunen eta Euskal Herriko Eskubide Sozialen Kartaren artekoa, alegia, lan
baldintza, pentsio eta bizitza duinaren aldeko borrokari aurre egiteko.

Konbentzimendu hirukoitz batek batu ditu: batetik, pentsioena denon afera da,
oraingo pentsiodunena nahiz etorkizunekoena; bestetik, lan baldintza duinen aldeko bo-
rroka ezinbestekoa da; azkenik, eskubide sozialak bermatu behar dira. Finean, bestelako
eredu sozio-produktiboa eraiki behar dugu, bizitza erdigunean jartzeko, zaintzari eta pla-
netaren jasangarritasunari lehentasuna emanez.

Ezarriak dituen ardatz nagusiekin bat egiten dugu, alegia: aberastasunaren birba-
naketa, sektore publikoaren lidergoa, eskubideen unibertsaltasuna, euskararen normaliza-
zioa, lurraldeen arteko oreka, jendartearen beharren arabera antolakuntza (lehen sekto-
rea, azpiegiturak, merkantzien eta garraio sektorea...).

Horregatik, Euskal Herriko Karta Sozialak pentsiodunen mugimendurekin batera

adostu duen Aldarrikapen Taularekin bat eginez, ondorengo ebazpen proposamena aur-
kezten dugu.

EBAZPEN PROPOSAMENA
1.- Lan, pentsio eta bizitza duinaren aldeko grebari bere atxikimendua adierazi nahi die.

2.- Lan, pentsio eta bizitza duinaren aldeko greba egin ahal izateko erraztasunak eskaini-
ko dizkie udaleko langileei.

3.- Euskal Herriko Karta Sozialak pentsiodunen mugimendurekin batera adostu duen Alda-
rrikapen Taularekin bat egiten du, eta horregatik

3.1. Madrilen osatu den Gobernuari eskatzen dio:
(12011 eta 2013ko erreformetan onetsitako pentsio-murrizketak indargabetzea.
[Zapateroren eta Raxoiren lan-erreformak bertan behera uztea.

OPresazko izaeraz Seguritate Sozialaren eta Enplegurako Politika Pasiboen gaineko esku-
menak transferi ditzala.

3.2. Gasteizeko Jaurlaritzari eta Nafarroako Gobernuari eskatzen die:

[1.080 euroko gutxieneko pentsioa ezartzeko neurriak presazko izaeraz ezar ditzatela.
[Hileko 1.200 euroko gutxieneko soldata ezartzeko neurriak abiatu ditzatela.

COHitzarmen kolektiboetan ultraktibitate mugagabea eta herrialdeko hitzarmenen aplika-
élgzaafeslt;atu mailako hitzarmenen gainetik lehenetsiak izan daitezen sustapen lana burutu

O anetik bizirik itzultzeko eskubidea bermatzea.

OLan Ikuskaritzako plantillak handitzea, Europar Batasunekoekin parekatu arte, eta lan
istripuen eta laneko gaixotasunen aurkako ekintza planak abiatzea.

OLan-harremanetarako eta babes-sozialerako esparru propioaren aldeko neurriak abia-
tzea.

3.3. Erkidego eta Lurraldeko Gobernuei eskatzen die:

OGizon eta emakumeen arteko soldata-arrakala eta pentsio-arrakala amaitzeko neurri ze-
hatzak aktibatu ditzatela.

CEnplegu egonkorra sustatzea eta kontratazioan ematen den iruzurra zigortzea.

OSoldata gutxitu gabe lanaldia 35 ordura jaisteko neurriak abiatzea.

[(Bereziki emakumeei ezartzen zaizkien lanaldi partzial inposatuak ezabatzea.

[Zerbitzu publikoak garatzea, ezarritako murrizketak atzera botatzearekin batera.
OKontratazioan sexuaren, jatorriaren, ideologiaren, sexu-identitatearen, aniztasun fun-
tzionalaren edo ekonomia-jardueraren araberako diskriminaziorik egingo ez dela berma-

tzea.

Klausula sozialak ezartzea administrazioko kontratazio guztietan.

4.- Gure Erakundean adostutako ebazpen hau Eusko Jaurlaritzari, Nafarroako Gobernuari,

.Lurraldeko Gobernuari eta Euskal Herriko Karta Sozialari helaraziko zai
Mozioaren aurrean Alkateak zera esaten du :

- Alde batetik mozioak grebari babesa ematea proposatzen du eta beraiek ez dute
uste greba bat denik egoera bat konpontzeko bidea.

- Gutxieneko pentsio eta soldatei buruz aipatzen denaren aurrean esan ez Eusko
Jaurlaritza ez Nafarroako gobernua ez direla gai gauza horiek arautzeko, eta beraz
eskaera hori gaur egungo errealitate juridikotik at dago eta ezinezkoa da. Eta hori
proposatzea eguzkipean topa egitea dela.



Esaten du beste gauza bat dela egoera hori aldatzea, eta horretan ahalegintzen di-

rela, egoera hori aldatzeko era bakarra autogobernu maila handiagoa izatea dela
ikusten dutelako.

Hau guztiarengatik ezezkoa emango diote EH Bilduren mozioari.
Eztabaidatu ondoren gaia bozketan jartzen da, eta bozketaren emaitza aldeko 6

boto (EH Bildu) eta aurkako 6 boto (EAJ) izanik, alkateak kalitatezko botoa ez erabiltzea
erabakitzen du.

V.- EAJ-REN MOZIQA: “"PENTSIO PUBLIKOEN SISTEMAREN DEFENTSAN".-
Mozioak honela dio:

Azken urte hauetan, pentsio sistema publikoaren orainak eta, batez ere, etorkizunak ezta-
baida sortu dute hiritarren eta politikoen artean; izan ere, pentsio sistema publikoak kezka
eta interes handia sortzen ditu hiritarren artean. Egoera hau areagotu da azken urteetan
Estatuko Gobernuak eginiko aldaketak direla-eta, aldaketa horiek pentsiodunei eskuratze-

ahalmena murriztu ez ezik, ahalik eta akordio gradurik handiena eskatzen duen kontsen-
tsua puskatu egin baitute.

Azken garai honetan, pentsiodunen eta PPren gobernuak azken urteetan garatutako poli-
tikaren kontra dauden indar politikoen aldarrikapenek bultzatuta, pentsio sistema publi-
koaren inguruko eztabaida areagotu egin da. Horren azken adibidea Eusko legebiltzarra-
ren azken adierazpena dugu. Ildo horretan, gure ustez guztiz presazkoa da pentsio sis-
tema publikoa sekulan eten behar izan ez zuen adostasun markora bideratzea eta, harta-
ra, azken urteotan pentsio sistema publikoa andeatu duten neurriak bertan behera utziz,
delako sistema lehengoratu behar da.

Guzti horregatik:
MOZIOA

Lazkaoko Udalbatzak, belaunaldien arteko elkartasun-berme eta bizi baldintza duinak di-

tuen gizarte baten zutoin izango den pentsioen sistema publikoaren defentsan, Estatuko
Gobernuari eskatzen dio:

1. Pentsio sistema publiko nahikoa eta iraunkorra bermatu dezala, oinarrituko dena pen-
tsio duin batzuetarako eskubidean, elkartasunaren eta gardentasunaren esparruan, fi-

nantziazio-iturri ziurrek eutsitakoa, modu horretan pentsio duin eta aurresangariak ber-
matzeko.

2. Indargabetu dezala 23/2013 legea, abenduaren 23koa, Gizarte Segurantzaren Pentsio
Sistemaren Jasangarritasun Faktorea eta Errebalorizazio Indizea arautzen dituena. Hel-

burua da pentsio duinak bermatzea, KPIari lotzea berrezarriz, horiek eguneratzeko for-
mula gisa.

3. Legez debekatzea Pentsioentzako Erreserba Funtsaren xedapen librea kotizazioen defi-
zit-egoeretarako, PPren gobernuak ezabatutako % 3ko muga berreskuratuz. Helburua da

pentsioen sistema publikoaren iraunkortasuneko berme finantzariorako tresna gisa erabil-
tzen jarraitu ahal izatea.

4. Finantziazio-neurriak hartzea, bideratutakoak sistemaren diru-sarrerak areagotzera,
arauz kontrako kontratazioaren eta kontratazioko iruzurraren aurkako borrokara, hala nola

Estatuko Aurrekontu Orokorretatik etorritako diru-sarreren bidez kotizazioen finantza-
zioaren aldian aldiko defizitak betez.

5. Gizarte Segurantzako Sistemaren gastuetan jardutea, kenduz enpresek Gizarte Segu-
rantzan duten kotizazioko salbuespenak, hala nola erakunde administratiboen kudeaketa-
gastuak. Horretarako, Estatuko Aurrekontu Orokorren bidez zuzenean finantzatu ditzala
Gizarte Segurantzaren administrazio-gastuak.

6. 2012ko lan erreforma indargabetu dezala. Helburua da enpleguaren kalitatean eta koti-
zazioen gutxitzean dituen ondorio negargarriak, arriskuak jartzen baitute pentsioen sis-
tema publikoaren iraunkortasuna. 5/2013 EDLko borondatezko erretiroaren erregulazioa
indargabetzea.

7. EAEko pertsona pentsiodunen egoera hobetzeko ezinbesteko baldintza denez, ekime-
nak abiatu ditzala EAEra berehala eskualdatzeko Gizarte Segurantzaren alorreko eskume-
nak, bat etorriz Gernikako Autonomia Estatutua onartzen duen 3/1979 Lege Organikoko
18.2 artikuluan eta Bosgarren Xedapen iragankorrean jasotakoarekin, bere izaera batera-
tuaren eta elkartasun printzipioaren errespetuaren baitan.

Ormazabal zinegotziak (EH BIldu) zera esaten du: Mozioari ezezkoa emango diote
eta hori bi arrazoi nagusigatik, bata beraien mozioa eguzkipean topa egitea baldin bazen
hau dela gauza berriak behar direnean urratuetan puntadak ematen aritzea, hau da, ezer
gutxitarako balio duen zerbait egitea. Esaten du baita ere lehenengo sei puntuetan pun-
tada bana proposatzen dela oraingo gauzak konpontzeko eta zazpigarrenean adabakia
jartzen dela. Dena den eskumenak lortzearen ahaleginean bat datozela esaten du.

Bigarren arrazoi bezala esaten du gutxieneko pentsioa 1.080 €tan jartzearena gu-
txieneko proposamentzat jotzen dutela beraientzat baliagarria izateko.

Eztabaidatu ondoren gaia bozketan jartzen da, eta bozketaren emaitza aldeko 6
boto (EAJ) eta aurkako 6 boto (EH Bildu) izanik, alkateak kalitatezko botoa ez erabiltzea
erabakitzen du.

VI.- GALDERA ETA ERREGUAK.-
Ormazabal zinegotziak (EH Bildu) ingurugiro batzordeaz eta ingurumen gaiak non
tratatzen diren galdetzen du.

Alkateak erantzuten dio gaiaren arabera hirigintza eta landa lurraren batzordeetan
tratatzen direla. '

LAZKAOK Ormazabal zinegotziak batzordeen bilkurei buruz ohartarazten du, hainbat batzor-
\ deren bilkura ezaz edo urriaz hain zuzen ere.

Eta beste alde batetik, Ormazabal zinegotziak, baita ere, ibilgailuen abiaduraren in-
glyuko kezka azaltzen du eta trafikoaren arriskuak murrizteko neurriak hartu beharko lira-
kela esaten du eta horren inguruan udala zer ari den egiten galdetzen du.

Alkateak erantzuten egunero mahai gainean dagoen gaia dela eta udala ari dela
hainbat neurri hartzen, eta hauei buruz argibideak ematen ditu.



VII.- BILERAREN AMAIERA.-
Eta eztabaidatzeko beste gairik ez dagoenez, Alkateak bilera amaitutzat jotzen du,
iluntzeko zazpiak eta bi direnean nik, Idazkariak, guztiaren akta jaso eta ziurtatzen duda-

larik. . '

